
2. ВИД НА ПЛАНОТ, НАЗИВ НА ПОДРАЧЈЕТО НА ПРОЕКТНИОТ ОПФАТ 

Со проектна документација се изработува Урбанистички проект за вон опфат на 

урбанистички план за Изградба на фекален канализационен систем за населеното место 

Колари, Општина Кичево, со цел решавање на еден од најголемите проблеми во селото – 

одведување на фекалните отпадни води. 

Истиот ќе претставува основа за изготвување на основен проект на градбата, согласно 

постапката за добивање на одобрение за градење. 

Инвеститорот како Проектант го назначува ХИДРОИНЖЕНЕРИНГ ДООЕЛ Струмица. 

Изготвувањето на Урбанистички проект е базирано врз основа на оценките од 

Документационата основа и сеопфатно направената анализа по истата, Условите за 

планирање на просторот од Просторниот план на РМ со тех. бр. Y01923 и Работна верзија 

на Основен проект за aжурирање на постојана техничка документација за фекална 

канализација, податоците од инфраструктурните претпријатија, Законот за урбанистичко 

планирање (Сл. весник на РМ бр. 32/20), Правилникот за стандарди и нормативи за 

урбанистичко планирање (Сл. весник на РМ бр. 225/20), како и сите останати стандарди и 

нормативи за изработка на ваков вид на комунална инфраструктура. 

Проектниот опфат опфаќа  делови од  КО Колари, КО Мидинци и КО Зајас, Општина Кичево, 

со вкупна површина од 12.883,67 м² или 1,2884 Ха. 

3. ОПИС И ОБРАЗЛОЖЕНИЕ НА ПРОЕКТНИОТ КОНЦЕПТ ЗА ПРОСТОРНИОТ РАЗВОЈ И 

ХАРМОНИЗАЦИЈА НА ПРОСТОРОТ НА ПОДРАЧЈЕТО ВО РАМКИТЕ НА ПРОЕКТНИОТ 

ОПФАТ, СО ОСФРТИ НА СИТЕ РЕЛЕВАНТНИ АСПЕКТИ И ПОСЛЕДИЦИ ОД 

ПЛАНИРАНИТЕ УРБАНИСТИЧКИ РЕШЕНИЈА, ПРОЕКТНИ РЕШЕНИЈА И ОДРЕДБИ 

Еден од најголемите и најприоритетни проблеми од областа на инфраструктурата во Колари 

е проблемот со одведување на фекалните отпадни води. Ова населеното место досега нема 

изградено фекална канализација. Проблемот со одвод на фекалните отпадни води 

населението претежно го решава со изградба на индивидуални септички јами во 

сопствените дворови и парцели. 

Во последно време се почесто доаѓа до полнење на септичките јами со фекални води и 

нивно истекување во отворените површински канали. Исто така дел од населението 

фекалните води од домаќинствата директно ги испушта во отворените канали и по теренот. 

Сите погоре спомнати фекални води на крај се испуштаат во Тајмишка река. На овој начин 

водотекот се загадува со фекалните води од Колари.  Ова доведува до сериозна опасност 

од загадување на околината и влијание врз здравјето на луѓето, а се предизвикуваат и 

непријатни миризби кои се шират низ населеното место. 

За таа цел Општина Кичево пристапи кон изработка на техничка документација за 

решавање  на проблемот со отпадните води во населеното место Колари. За решавање на 

наведените комунални проблеми потребно е да се изработи техничка документација на ниво 

на Основен проект која ќе обезбеди решение и овозможи реализација на наведениот 

канализационен систем. 

Фекалниот колекторски систем ги опфаќа сите улици согласно ажурираната геодетска 

подлога и овозможува приклучување на сите корисници од населеното место Колари. 

Зафатените води гравитационо се одведуваат до главниот колектор “К1“ кој се протега долж 

целото населено место и ги спроведува отпадните води до локацијата за Пречистителна 

станица, од каде се испуштаат во Тајмишка река. 

Трасата на колекторите е условена од природниот наклон на селото, кој од северо-запад 

паѓа кон југо-исток. Колари се наоѓа на двете страни од магистралниот пат Кичево-Скопје 

како и од Тајмишка река, при што реката е најниската точка од селото. Таквата топографија 

на теренот условува главниот собирен колектор да ја прати трасата на реката, а на некои 

делови единствено можно решение е колекторот да биде трасиран во самата река. За овие 

делници предвидено е изведба на специјална заштита на цевководот изработена од 

армирано бетонски блокови. 

Фекалниот канализационен систем во опфатот на селото е решен преку еден главен 

собирен колектор (К1) во вкупна должина од 3191.8 м изведен од цевки со пречник OD315-

OD200 mm, секундарни колектори во вкупна должина од 5256.3 м изведени од цевки со 

пречник OD200 mm, кои се приклучуваат на главниот собирен колектор К1 и ја покриваат 

целокупната урбана површина на селото. Исто така предвидени се 14 приклучни краци во 

вкупна должина од 156.1 м изведени од цевки OD200 mm, поврзани директно на колекторот 

К1 и кои треба да ја олеснат изведбата на фекални приклучоци во иднина. 

4. ОПИС И ОБРАЗЛОЖЕНИЕ НА ПРОЕКТНИ РЕШЕНИЈА ЗА ИЗГРАДБА НA 

НАМЕНСКАТА УПОТРЕБА НА ГРАДЕЖНОТО ЗЕМЈИШТЕ, СООБРАЌАЈНАТА И 

КОМУНАЛНА ИНФРАСТРУКТУРА И ДРУГИ ИНФРАСТРУКТУРНИ ПОДАТОЦИ 

Предметната локација се однесува на Урбанистички проект за вон опфат на урбанистички 

план за Изградба на фекален канализационен систем за населеното место Колари, 

Општина Кичево е со класа на намена означена како: 

Е1.6 – Изградба на фекална канализациона мрежа 

• Површината на проектниот опфат изнесува 1,2884 Ха, или 12.883,67 м2, 

• Должина на линиска инфраструктура од 8.604 м1. 

5. ОПШТИ УСЛОВИ ЗА ИЗГРАДБА 

• Одредбите за уредување на просторот и графичките прилози се составен дел на 

Проектот и имаат дејство само врз градителската активност која ќе следи по стапување 

на сила на Урбанистичкиот проект за вон опфат на урбанистички план. 

• Изградбата на нови објекти, изградбата на комунални објекти и инсталации како и 

вкупното просторно уредување на предметниот локалитет треба да се изведува 

согласно законската и позаконската регулатива, техничките прописи во областа на 

урбанизмот како и овие параметри што се составен дел на документацијата. 

• Со планот е одредена намената на земјиштето и градбите. Во планот е зацртана група 

на класа на намена Е1.6 –канализациска инфраструктура – изградба на фекална 

канализациона мрежа. 

• Доколку при изработка на планската документација од пониско ниво или при уредување 

на просторот се дојде до нови одредени сознанија за природно наследство кое би 

можело да биде загрозено со изведба на конкретната инфраструктура, потребно е да се 

предвидат соодветни мерки за заштита на природното наследство. 

• Доколку при изведувањето на земјаните работи се наиде на археолошки артефакти 

односно дојде до откривање на материјални остатоци со културно-историска вредност, 

ќе постапи во согласност со член 65 од Законот за заштита на културно наследство (Сл. 

Весник на Р.M. бр. 20/04, 115/07), односно веднаш да се запре со отпочнатите градежни 

активности и да се извести надлежната институција за заштита на културно наследство 

во смисол на член 129 од Законот. 

• При вршење на реконструкција, санација и поместување на трасата да се внимава да не 

дојде до оштетувања на околните сообраќајници. 

• Начинот на изведување на инфраструктурата треба во целост да биде во согласност со 

изработената техничка документација и пропишаната градежна регулатива. 

• Сите услови за изградба на просторот во рамките на третираниот плански опфат кои не 

се опфатени во приложените услови за изградба на просторот од оваа планска 

документација да бидат во согласност со Правилник за стандарди и нормативи за 

урбанистичко планирање (Службен весник на РМ бр. 142/15,217/15,222/15 и 35/16) 

• Јавното претпријатие за државни патишта на P.M. во рамките на своите надлежности 

утврдени со закон издава дозволи за поставување натписи и рекламни табли, 

инсталации и заштитни огради во заштитниот појас покрај јавните државни патишта. 

• Телефонски, телеграфски, и други кабловски водови, нисконапонски електични водови, 

односно водови за напојување, канализација, водоводи, топловоди и други слични 

уреди, можат да се поставуваат во заштитниот појас на патот по поднесено барање, под 

услови и на начин утврдени во согласноста издадена од Агенцијата за државни патишта. 

Се што со овие одредби не е пропишано или дефинирано, важат одредбите од Правилникот 

за поблиска содржина, размер и начин на графичка обработка на урбанистичките планови 

(Сл.Весник на Р.М. број 225/20). 

6. ПОСЕБНИ УСЛОВИ ЗА ГРАДБА 

Основна цел на изработка на оваа Проектна документација е изработка на Урбанистички 

проект за вон опфат на урбанистички план за Изградба на фекален канализационен систем 

за населеното место Колари, Општина Кичево. 

Урбанистички проект треба да послужи понатаму за добивање на сите потребни дозволи на 

крајниот корисник. 

• Пред добивање на одобрение за градење односно со изработка на Основниот проект, 

Инвеститорот да обезбеди Водостопанска согласност согласно Законот за води 

(Сл.весник на РМ бр. 87/08, 06/09, 161/09, 83/10, 51/11, 44/12, 23/13, 163/13, 180/14, 

146/15 и 52/16).  

• Доколку при изведувањето на земјаните работи се наиде на археолошки артефакти, 

односно дојде до откривање на материјални остатоци со културно- историска вредност, 

потребно е да се постапи во согласност со чл.65 од Законот за заштита на културно 

наследство (Сл.весник на РМ бр. 20/04, бр.71/04, бр.115/07, бр.18/11, бр.148/11 

,бр.23/13, 137/13,164/13, 38/14 и 44/14), односно веднаш да се запре со отпочнатите 

градежни активности и да се извести надлежната институција за заштита на културното 

наследство во смисла на чл.129 од Законот 

• Инвеститорот е должен да ги почитува на постоеките инсталации вцртани во планската 

документација согласно Законот за енергетика (Сл.Весник на РМ бр.96 од 28.05.2018год) 

и Правилникот за изградба на надземни електроенергетски водови со номинален напон 

од 1КВ до 400КВ (Сл.Весник на РМ бр.25 од 01.02.2019 год. 

• Врз основа на дописот од Јавното Претпријатие за државни патишта бр. 10-6986/2 од 

28.07.2023, дел од предметниот опфат се вкрстува со магистрален пат А2 (М-4). Се 

задолжува Инвеститорот да достави барање за Одобрување за премин и подолжно 

водење на инсталациите кое е прецизирано во Посебните одредби на овој проект. 

Основниот проект да биде изработен според важечки прописи, нормативи и стандарди, 

според закони, правилници, усвоени стандарди и технички препораки. 

Поради потреба од прилагодување на технологијата на изведба, Изведувачот на работите 

може да предложува промени и прилагодувања на проектните работи, но секоја таква 

промена или прилагодување потребно е претходно да биде одобрено од страна на 

Проектантот и Надзорниот инженер. 

7. МЕРКИ ЗА ЗАШТИТА 

Мерки за заштита пропишани со овој план, преставуваат урбанистички мерки за заштита на 

опфатот од неповолни фактори и нивното негативно влијание на животната и работната 

средина. Истите се изработени согласно претходни услови добиени согласно допис од 

Дирекција за заштита и спасување - Кичево со допис бр.09-270/2 од 06.06.2022 година. 

доставуваат мерки кои треба да се аплицираат во проектана документација. 

7.1 Мерки за заштита на културното наследство 

Во проектниот опфат не постои евидентирано културно наследство. Доколку при 

реализација на Урбанистичкиот Проект дојде до откривање на објекти, односно предмети 

(целосно зачувани или фрагментирани) од материјалната култура на Република 

Македонија, треба да се постапи во согласност со одредбите според член 65 од Законот за 

заштита на културно наследство (“Сл. Весник на РМ бр. 20/04, 115/07, 18/11, 148/11, 23/13, 

137/13, 164/13, 38/14, 44/14, 199/14, 104/15, 154/15, 192/15, 39/16, 11/18 и 20/19), односно 

веднаш да се запре со отпочнатите градежни активности и да се извести надлежната 

инстутција за заштита на културното наследство во смисла на член 129 од Законот. Обврски 

на наоѓачот: 

(1) Ако во текот на изведувањето на градежни, земјоделски или други работи се дојде до 

археолошко наоѓалиште, односно предмети од археолошко значење, изведувачот на 

работите е должен: 

1. Да го пријави откритието во смисла на членот 129 став (2) на овој закон; 

2. Да ги запре работите и да го обезбеди наоѓалиштето од евентуално оштетување и 

уништување, како и од неовластен пристап и 

3. Да ги зачува откриените предмети на местото и во состојбата во која се најдени. 

(2) По исклучок од ставот (1) на овој член, ако предметите се ископани, односно извадени 

заради нивна подобра заштита или со оглед на околностите, изведувачот на работите е 

должен: 

1. Да ги предаде откриените предмети при нивното пријавување или тоа да го направи при 

идентификацијата во смисла на членот 66 на овој закон, а до предавањето да преземе 

мерки кои се нужни за да не пропаднат и да не се оштетат или да се отуѓат, и 

2. Да ги даде сите релевантни податоци во врска со местото и положбата на предметите во 

времето на откривањето и за околностите под кои тоа е направено. 

7.2 Мерки за заштита животна средина 

Заштитата на животната средина како темелна вредност на Уставот на РМ (Член 8) е 

регулирана со Законот за животна средина (Сл.в. на Р.М. 53/05, 81/05, 24/07,159/08, 83/09, 

48/10, 124/10, 51/11, 123/12, 93/13, 187/13, 42/14, 44/15, 129/15, 192/15, 39/16 и 99/18). 

Основна цел на Законот за животна средина е зачувување, заштита, обновување и 

унапредување на квалитетот на животната средина; заштита на животот и на здравјето на 

луѓето; заштита на биолошката разновидност; рационално и одржливо користење на 

природните богатства и спроведување и унапредување на мерките за решавање на 

регионалните и глобалните проблеми на животната средина. За заштита и унапредување 

на квалитетот и состојбата на медиумите и областите на животната средина, покрај 

одредбите од овој закон се применуваат и одредбите на законите за одделните медиуми и 

области: 

• Закон за квалитет на амбиентниот воздух (Сл.в. на РМ, 67/04, 92/07 35/10 , 47/11, 

59/12, 163/13, 10/15 и 146/15); 

• Закон за води (Сл.в. на РМ, 87/08, 06/09, 161/09 83/10 ,51/11 44/12, 23/13, 163/13, 

180/14, 146/15 и 52/16); 

• Закон за заштита од бучава во животната средина (Сл.в. на РМ 79/07, 124/10, 47/11, 

163/13 и 146/15); 

• Закон за управување со отпадот (Сл. Весник на РМ 39/16 и 63/16)); 

• Закон за заштита на природата (Сл.в. на РМ 67/04, 14/06, 84/07, 35/10 , 47/11 148/11, 

59/12, 13/13, 163/13, 41/14, 146/15, 39/16, 63/16 и 113/18) и други законски и 

подзаконски акти. 

Заштитата и унапредувањето на животната средина се остварува со воспоставување на 

систем на планирање на заштитата кој ќе овозможи навремено спречување на 

потенцијалните ризици и опасности, санирање на оштетените сегменти и зачувување на 

чистата животна средина преку континуирано предвидување, следење, спречување, 

ограничување и отстранување на негативните влијанија врз медиумите и областите на 

животната средина. 

Мерки за заштита на почвата 

При проектирање и изградба да се внимава да не дојде до искористување на земјиштето на 

начин и обем со кој би се загрозиле неговите природни вредности и квалитетот. При 

реализација на активностите на терен да се избегне создавање прашина, со цел да се 

намалат или целосно елиминираат негативните последици врз жителите на улицата. 

Употребата на тешка механизација во фазата на градба ќе предизвика зголемување на 

механичкиот притисок врз почвата, односно набивање и компактирање на површинскиот 

слој. Компакцијата на почвата ја намалува можноста за апсорпција на атмосферските 

талози, ја отежнува размената на гасови, биолошката активност на почвата како и растот на 

корењата кај растенијата. Доколку се применуваат мерки за намалување на компакција на 

почвата и изградбата на предвидените објекти заврши за краток период на реализацијата 

на планот, влијанието може да се смета за краткотрајно. 

Мерки за управување со отпадот 

Во периодот на градба на новите содржини ќе се отстрани поголема количина на почва. По 

завршувањето на градежните активности потребно е да се процени можноста за повторно 

искористување на отстранетата почва од теренот, со цел да се избегнат дополнителните 

економски трошоци заради потребата од нејзина дислокација. По завршување на 

активностите на терен шутот треба да биде уредно одложен на депонија. 

Согласно Законот за управување со отпад (Сл.в. на РМ 39/16 и 63/16), создавачите на отпад 

се должни во најголема можна мера, да го избегнат создавањето на отпад и да ги намалат 

штетните влијанија на отпадот врз животната средина, животот и здравјето на луѓето. При 

управување со отпадот по претходно извршената селекција, отпадот треба да биде 

преработен по пат на рециклирање, повторно употребен во истиот или во друг процес за 

екстракција на секундарните суровини или пак да се искористи како извор на енергија. После 

соодветниот третман се препорачува задолжително депонирање на отпадните материи во 

депонија. Со планот се предвидува селектирање на цврстиот отпад и разгледување на 

алтернативните можности за рециклирање на истиот и негова повеќекратна употреба пред 

истиот да биде одложен на депонија. Предвидено е организирано собирање и одложување 

на отпадот во постојната депонија. Создавачот и/или поседувачот на отпадни материи и 

емисии ќе ги сноси сите трошоци за санација на евентуално предизвиканите нарушувања 

во животната средина. 

По завршувањето на градежните активности потребно е да се обезбеди вегетациски 

покривач на почвата околу новоизградените содржини. Со плановите за хортикултура да се 

утврдат исклучиво декоративни насади. 

Мерки за заштита на воздухот 

Нивоата на емисии во воздухот треба да бидат усогласени со Правилникот за гранични 

вредности за дозволени нивоа на емисии и видови на загадувачки супстанции во отпадните 

гасови и пареи кои ги емитираат стационарните извори во воздухот (Сл.в. на РМ бр. 67/04, 

92/07, 35/10, 47/11, 59/12, 163/13, 10/15 и 146/15);) 

Мерки за заштита од бучава во животната средина 

Во насока на минимизирање на бучавата се препорачува употреба на современа 

механизација во периодот на градба и запазување на дозволените нивоа на бучава во 

животната средина во текот на експлоатациониот период. 

Заштита од бучава е регулирана со законски и подзаконски акти:Закон за заштита на 

животната средина (Сл.весник на рм 53/05, 81/05, 24/07, 159/08, 83/09, 48/10, 124/10, 51/11, 

123/12, 93/13, 187/13, 42/14, 44/15, 129/15, 192/15, 39/16 и 99/18 0), Одлука за утврдување во 

кои случаи и под кои услови се смета дека е нарушен мирот на граѓаните од штетна бучава 

(Сл.весник на рм бр.03/90) 

Прашањето за намалување на проблемите на бучавата од улицата треба да се решава со 

насади од растителни видови (вегетација во функција на заштитни зелени бариери). 

7.3 Мерки за заштита и спасување 

Врз основа на член 29 од Законот за заштита и спасување (Сл.весник на Р.М. 36/04, 49/04, 

86/08, 124/10, 18/11, 41/14, 129/15, 71/16, 106/16 и 83/18) се предвидуваат мерки за заштита 

и спасување на луѓето и материјалните добра од природни непогоди, епидемии, епизоотии, 

епифитотии и други несреќи во мир и во војна и од воени дејства во Република Македонија. 

Мерки за заштита и спасување се: урбанистичко-технички и хуманитарни и други мерки за 

заштита и спасување кои би се појавиле при и по природните непогоди и други несреќи, а 

не се предвидени со овој закон. 

Урбанистичко-технички мерки се: 

▪ засолнување 

▪ заштита и спасување од поплави 

▪ заштита и спасување од пожари, експлозии и опасни материи 

▪ заштита од неексплодирани убојни и други експлозивни средства 

▪ заштита и спасување од урнатини 

▪ заштита и спасување од техничко-технолошки несреќи и 

▪ спасување од сообраќајни несреќи. 

Хуманитарни мерки се: 

▪ евакуација 

▪ згрижување на загрозеното и настраданото население 

▪ радиолошка, хемиска и биолошка заштита 

▪ прва медицинска помош 

▪ заштита и спасување на животни и производи од животинско потекло 

▪ заштита и спасување на растенија и производи од растително потекло и 

▪ асанација на теренот. 

Засолнување 

Република Македонија има обврска за изградба на јавни засолништа само во случај на 

исклучително загрозени објекти врз основа на геолошко-хидролошките и сеизмичките 

карактеристики на земјиштето и на капацитетот на задоволување на потребите за 

засолнување. 

Единиците на локалната самоуправа имаат обврска да градат јавни засолништа со кои ќе 

ги задоволат потребните капацитети за засолнување на луѓето, материјалните добра и 

културното наследство на своето подрачје. 

Начинот на изградба на јавните засолништа и одржувањето и користењето на веќе 

изградените засолништа и други заштитни објекти и определување на потребниот број на 

засолнишни места со уредба ги уредува Владата. 

Заштита и спасување од поплави 

Заштитата и спасувањето од поплави опфаќа изградба на атмосферска инфраструктура, 

спроведување на евакуација на населението и материјалните добра од загрозеното 

подрачје, црпење на водата од поплавените објекти и извлекување на удавените, 

обезбедување на населението во поплавените подрачја со основните услови за живот и 

учество во санирање на последиците предизвикани од поплавата. 

Заштита на води 

При изготвување на проектната документација од апект на заштита на водите, а во 

согласност со Законот за води (Сл. Весник на Република Северна Македонија бр. 

87/08,06/09,161/09,83/10,51/11,44/12,23/13,163/13,180/14,146/15 и 52/16) треба да бидат 

исполнети следните критериуми за заштита, одржување и уредување на површинските води 

и крајбрежните земјишта: 

Заради заштита и одржување на природните и уредените речни корита и бреговите на 

водотеците, езерата и акумулациите, забрането е , освен со дозвола или согласност 

издадена врз основа на закон, изградба на постројки и објекти. Крајбрежните земјишта, 

односно нивната местоположба треба да биде надвор од крајбрежниот појас во широчина 

од 50 метри зад линијата на допирањето на педесетгодишната вода кај нерегулираните 

вдотеци, односно зад ножицата на насипот кај регулираните водотеци, во населените места 

ширината на крајбрежниот појас ја определуваат советот на општините, на предлог на 

градоначалникот на општините, по претходната согласност на органот на државната управа 

надлежен за вршење на работите од областа на животната средина 

Заради заштита и спречување на оштетување на водостопански објекти и постројки, се 

забранува да се изведуваат градби или да се вршат работи со кои се оштетуваат објектите 

и постројките Изведувањето на водостопанските објекти и постројки, како и други активности 

да се врши во согласност со прифатени современи техники и стандарди, прилагодени на 

научно техничкиот развој на начин кој нема да предизвика негативно влијание врз режимот 

на водите и врз корисниците. 

Да се спроведат сите неопходни мерки за спречување на индиректно испуштање на масла 

и загадувачки материи и супстанции. 

Заради заштита на коритата и бреговите на природните водотеци се забранува 

• да се градат напречни насипи, прегради , други објекти и насади во коритата на 

водотеците кои го влошуваат режимот на течението на водите 

• да се вади песок, чакал и камен од речното корито за да не дојде до влишување на 

постојаниот режим на водите и да се предизвика ерозија или се оневозможи 

користење на водите 

• да се менува правецот на водотекот без согласност на Министерството за животна 

средина и просторно планирање 

• да се сечат дрвја и друга вегетација од коритата и бреговите на водотеците, езерата 

и акумулациите без одобрение 

• изградба на постројки и објекти од било кои работи и активности што опфаќаат 

преработка, постапување, складирање, отстранување или транспорт на опасни 

материи, супстанции и цврст или течен отпад 

• да се копаат прокопи и канали по должината на насипот на коритото поблиску од 10м 

од внатрешната страна и 10м од надворешната страна на ножицата на насипот 

• да се врши сообраќај долж или преку водостопанските објекти и постројки, освен на 

определени места за тоа (природни рампи) 

Заштита и спасување од пожари, експлозии и опасни материи 

Заштитата и спасувањето од пожари, експлозии и опасни материи опфаќа мерки и 

активности од нормативен, оперативен, организационен, надзорен, технички, образовен, 

воспитен и пропаганден карактер. 

Заштитата и спасувањето од пожари, експлозии и опасни материи се планира, организира 

и спроведува во сите средини, објекти и места со превентивни и оперативни мерки. 

Превентивни мерки за заштита и спасувањето од пожари, експлозии и опасни материи, се 

активности кои се планираат и спроведуваат со просторното и урбанистичкото планирање 

и со примената на техничките нормативи при проектирање и изградба на објектите. 

Оперативни мерки за заштита и спасувањето од пожари, експлозии и опасни материи се 

активности за откривање, спречување на ширење и гасење на пожари и експлозии, 

утврдување на причините за настанување на пожари и експлозии, како и давање помош при 

отстранување на последиците предизвикани од пожари, експлозии и опасни материи. 

Планирањето и изработката на техничката документација треба да е во согласност со 

Законот за заштита и спасување (Сл.весник на Р.М. 36/04, 49/04, 86/08, 124/10, 18/11, 41/14, 

129/15, 71/16, 106/16 и 83/18). 

Државните органи, органите на државната управа, единиците на локалната самоуправа, 

трговските друштва, јавните претпријатија, установите и службите се должни да имаат 

соодветни уреди и инсталации за заштиита од пожари, друга противпожарна опрема, 

средства за гасење на пожари и противпожарни апарати според пропишани стандарди. 

Согласно Законот за заштита и спасување (Сл.весник на Р.М. 36/04, 49/04, 86/08, 124/10, 

18/11, 41/14, 129/15, 71/16, 106/16 и 83/18) член 70, Инвеститорот во проектната 

документација за изградба на објекти, како и за објекти на кои се врши 

реконструкција/пренамена е должен да изготви посебен елаборат за заштита од пожари, 

експлозии и опасни материи и да прибави согласност за застапеноста на мерките за заштита 

од пожари, експлозии и опасни материи. 

Согласност за застапеност на мерките за заштита од пожари, експлозии и опасни материии 

дава Дирекцијата, односно нејзините подрачни организациони единици за заштита и 

спасување. Директорот на Дирекцијата ја утврдува содржината на елаборатот за заштита 

од пожари, експлозии и опасни материи. Директорот на Дирекцијата ги пропишува мерките 

за заштита од пожари, експлозии и опасни материи. Одредбата од ставот 1 на овој член ги 

опфаќа сите објекти, освен станбените објекти со висина на венецот до 10 метри и јавните 

објекти со капацитет за истовремен престој до 25 лица. 

За објектите на кои не се однесува одредбата на овој член се применуваат важечките мерки, 

нормативи и стандарди кои се однесуваат на заштита и спасување. 

Во објекти и простори во коишто се произведуваат, преработуваат, користат и складираат 

опасни материи, ако природата на работата не е поврзана со таква потреба, се забранува : 

• употреба на отворен оган, светилки со пламен и средства за палење; 

• користење на грејни уреди со отворен оган, вжарена и прекумерна загреана 

површина; 

• складирање на материи со опасност од самозапалување; 

•  користење уреди и инсталации кои можат да предизвикаат пожари и експлозии; 

• движење и престој на неповикани лица и употреба на алат кој создава искри. 

За мерките за забрана од ставот 1 на овој член, сопственикот, односно корисникот е должен 

да истакне знаци за забрана и предупредување на видно место на објектот и на просторот. 

Запаливи материи не треба да се складираат на отворен простор поблиску од 6 метри од 

објектот, на мансардите во згради, столбишта, ходници и други комуникации. 

Отпадните и други запаливи материи треба да се отстрануваат, односно складираат на 

посебно определени противпожарно обезбедени места, кои не претставуваат опасност за 

непосредната околина. 

Инсталациите, уредите и постројките треба да се изведуваат на начин да не претставуваат 

опасност за предизвикување на пожари и експлозии. 

За правилно изведување на инсталациите, уредите и постројките од ставот 1 на овој член, 

се одговорни инвеститорите и изведувачите. 

Инсталациите, уредите и постројките од ставот 1 на овој член, мораат редовно да се 

одржуваат во исправна состојба согласно со техничките прописи и правилата на техничката 

практика. 

Сопственикот, односно корисникот на објектот е должен да се грижи за одржување на 

инсталациите, уредите и постројките од ставот 1 на овој член. 

Сопствениците односно, корисниците на деловни и индустриски објекти кои не изработуваат 

планови за заштита и спасување, се должни да имаат „Пожарен куќен ред“, поставен на 

видно место во објектот. 

Пожарниот куќен ред од ставот 1 на овој член, содржи: 

• мерки за заштита од пожари соодветна на животните и работните услови во објектот; 

• организација на заштита од пожари и 

• упаство за постапка во случај на пожар. 

Сообраќајниот систем во локалитетот треба да овозможува лесен пристап на пожарните 

возила до објектите. При конципирање на сообраќајот да се планира непречено движење 

на пожарните возила. Сообраќајниците да се така планирани да овозможуваат непречен 

пристап на пожарните возила до објектите и да се со доволна широчина (3,5м за 

еднонасочен сообраќај, односно шест метри за двонасочен сообраќај), за да се овозможи 

лесна подготовка и ставање во дејство на потребната опрема за борба против пожарот и 

спасување на луѓето. Ивичниците на пристапниот пат треба да бидат со височина не 

поголема од 7,0 см и закосени поради лесен пристап на пожарни возила до објектот, а 

колозовната конструкција на пристапот да се димензионира на осовински притисок од 

најмалку осум тони. 

Ако пристапниот пат поминува низ пропусти, надвозници и др. отвори, минималната 

димензија на светлиот отвор на проодот се: 3,5м широчина и 4,5м височина. 

Ако пристапниот пат поминува низ пропусти, надвозници и др. Отвори кои се наоѓаат во 

кривина, минималната димензија на светлиот отвор на проодот се: 4м широчина и 4,5м 

височина. 

При проектирањето на новопланирани објекти, во документацијата да биде решена и 

громобранската инсталација со цел да нема појава на зголемено пожарно оптеретување на 

новопланираните објекти. 

Со планирањето на хидрантската мрежа да се задоволат сите мерки на превентива и 

заштита во случај на пожар. Надворешната хидрантска мрежа е збир на градежни објекти и 

уреди со кои водата од извор погоден за снабдување со вода, со цевоводи се доведува на 

хидрантските приклучоци кои непосредно се користат за гаснење на пожари или на нив се 

приклучуваат противпожарни возила. 

За надворешната хидрантска мрежа да се предвиди прстенаст систем 80 мм. На 

хидрантската водоводна мрежа со минимален профил од се постават противпожарни 

хидранти чии приклучни цевоводи имаат пречник најмалку 80 мм. 

Растојанието меѓу надворешните хидранти се определува во зависност од намената, од 

големината и од слични карактеристики на објектот, со тоа што пожарот на секој објект ќе 

може да се гасне со најмалку два надворешни хидранта. Дозволеното растојание меѓу два 

хидранта изнесува најмногу 80м. Во населени места во кои се наоѓаат претежно стамбени 

објекти, растојанието меѓу надворешните хидранти изнесува најмногу 150м. 

Растојанието на хидрантите од ѕидот на објектот изнесува најмалку 5м, а најмногу 80м. 

Притисокот во хидрантската мрежа не смее да биде понизок од 2,5 бара. 

Заштита од неексплодирани убојни и други експлозивни средства 

Согласно Законот за заштита и спасување (Сл.весник на Р.М. 36/04, 49/04, 86/08, 124/10, 

18/11, 41/14, 129/15, 71/16, 106/16 и 83/18) член 80, заштитата од неексплодирани убојни и 

други експлозивни средства опфаќа пребарување на теренот и пронаоѓање, пронаоѓање на 

неексплодираните убојни средства, обележување и обезбедување на теренот, 

онеспособување и уништување на сите видови на неексплодирани убојни и други 

експлозивни средства како и транспорт до определеното и уреденото место за уништување 

и безбедносни мерки за време на транспортот. Онеспособување и уништување на сите 

видови на неексплодирани убојни и други експлозивнисредства се врши на местото на 

пронаоѓање, ако за тоа постојат безбедносни услови. 

Ако не се исполнети условите од ставот 2 на овој член, уништувањето на неексплодирани 

убојни и други експлозивни средства се врши на претходно определени и уредени места за 

таа намена. 

Стандардните оперативни процедури за заштита од неексплодирани убојни и други 

експлозивни средства ги пропишува директорот на Дирекцијата. 

Заштита и спасување од урнатини 

За заштита на локалитетот од урнатини при урбанистичкото планирање превземени се 

следните мерки: 

• сообраќајната мрежа нема да биде оптеретена со рушевини и ќе има можност за 

пристап на возила за пожар, прва помош, и т.н. 

Просторот на предметниот плански опфат се наоѓа во зона на граница помеѓу 7 и 8 степени 

по Меркалиевата скала на очекувани земјотреси, што наметнува да се градат објекти со 

помала количина на материјал и релативно помала тежина. Околните објекти се мах П+5 

што укажува дека рушевините ќе можат да се складираат без да создатат тесни грла на 

сообраќајницита. 

Густината на објектите односно нивното растојание е планирано во доменот на сеизмичкото 

проектирање со помали висини на објектите и со поголеми попречни профили на 

сообраќајниците, со што во случај на сеизмичко рушење може да се обезбеди проток на 

луѓе и возила. 

Заштита и спасување од техничко-технолошки несреќи 

Постои можност за технолошкте катастрофи, со оглед на намената на просторот. Потребно 

е стручно ракување со сите уреди и постројки. 

Инфраструктурните водови во редовни услови не предизвикуваат штетни влијанија бидејќи 

претставуваат подземни инсталации. 

Случајните инциденти може да се идентификуваат како инциденти со оштетувања на 

инфраструктурните водови во случај на интервенција или механички оштетувања. Овие 

инциденти немаат битно влијание врз околината, бидејќи можна е брза реакција и запирање 

на течењето вода преку вентилски уреди. Можна е брза санација и на вод во кој се водат 

отпадните води. Инфраструктурните водови се водат на пропишани сигурносни растојанија 

во јасно дефиниран инфраструктурен коридор, така да можните оштетувања се сведени на 

минимум. 

Инфраструктурните водови мора да се постават према техничките нормативи и стандарди 

кои ќе ја обезбедат нивната сигурност, безбедност и долготрајност во експлотацијата, 

ракувањето и одржувањето. 

Спасување од сообраќајни несреќи 

Стационарниот сообраќај е решен согласно член 58 и член 59 од Правилникот за стандарди 

и нормативи за урбанистичко планирање (Службен весник на РМ бр. 142/15). Комплетната 

сообраќајна сигнализација на уличната мрежа, како верикална и хоризонтална треба да е 

изведбена согласно прописите од областа на сообраќајот. 

Временскиот рок за дејствување на возилата за брза помош зависи од оддалеченоста на 

најблиската клиника, која за овој плански опфат во реонот на амбуланта и поликлиника би 

изнесувал од 10 до 20 мин. 

Временскиот рок за дејствување на пожарните возила зависи од оддалеченоста на 

најблиската противпожарна станица. 

Евакуација 

Со евакуацијата се врши планско, организирано и контролирано преместување на 

населението, материјалните добра и културното наследство на Републиката, од 

загрозените во побезбедните подрачја. 

Евакуацијата се извршува доколку со други мерки не е можно да се спречат последиците од 

природните непогоди и други несреќи. 

Населението од подрачјето од кое се врши евакуација, може да се евакуира во друга 

општина на одредено место и во одредено време. 

Згрижување на загрозеното и настраданото население 

Згрижувањето опфаќа прифаќање, сместување и обезбедување на основни услови за живот 

на настраданото и загрозеното население. Републиката и единиците на локалната 

самоуправа се должни да обезбедат сместување и итно згрижување на населението, кое 

поради природни непогоди и други несреќи, останало без дом и средства за живеење и кое 

поради загрозеност се задржува надвор од своето место на живеење. 

Радиолошка, хемиска и биолошка заштита 

Радиолошката, хемиската и биолошката заштита опфаќа мерки и активности за заштита на 

луѓето, добитокот и растенијата, со навремено откривање, следење и контрола на 

опасностите од последиците од несреќи со опасни материи, како и последиците од 

радиолошки, хемиски и биолошки агенси и преземање на мерки и активности за 

отстранување на последиците од нив. 

Сопствениците на објекти во кои се произведуваат и складираат опасни материи, 

сопствениците на транспортни средства, сопствениците и корисниците на објектите и 

уредите кои се наменети за јавно снабдување со вода, производство, сообраќај и 

складирање на прехранбени производи, лекарства и сточна храна, јавните здравствени 

служби, како и сопствениците на објекти во кои се врши згрижување и образование на 

децата, се должни да обезбедат заштитни средства и да ги спроведуваат стандардите и 

процедурите за радиолошка, хемиска и биолошка заштита. 

Надлежните субјекти потребно е да преземат мерки и активности за заштита и спасување и 

тоа: 

▪ РХБ извидување на територијата 

▪ дозиметриска контрола 

▪ детекција на РХБ агенси присутни на одредено подрачје 

▪ лабараториско испитување на видот, концентрацијата, својствата и другите 

карактеристики на РХБ контаминентите. 

Прва медицинска помош 

Прва медицинска помош опфаќа преземање на мерки и активности за укажување на прва 

медицинска помош со стандардни и прирачни средства на местото на повредувањето - 

заболувањето, медицинска тријажа на повредените и заболените и транспорт до 

најблиските здравствени установи. 

Временскиот рок за дејствување на возилата за брза помош за овој плански опфат во реонот 

на амбуланта и поликлиника би изнесувал од 10 до 15 мин. 

Заштита и спасување на животни и производи од животинско потекло 

Заштита и спасување на животни и производи од животинско потекло опфаќа превентивни 

и оперативни мерки за заштита на животните и производите од животинско потекло од 

дејствата на природните непогоди, епизоотии и други несреќи. 

Превентивните мерки за заштита и спасување на животните и производите од животинско 

потекло ги спроведуваат надлежните органи и институции во нивното секојдневно 

работење. 

Во спроведување на оперативните мерки, покрај надлежните органи и институции учествува 

и Дирекцијата со своите единици и тимови, со укажување на прва ветеринарна помош на 

повреден, заболен и контаминиран добиток со стандардни и прирачни средства на местото 

на повредувањето и транспорт до соодветните ветеринарни установи. 

Заштита и спасување на растенија и производи од растително потекло 

Заштита и спасување на растенијата и производите од растително потекло опфаќа 

превентивни и оперативни мерки и активности за заштита од растителни болести, 

епифитотии, штетници, плевели, радиолошка, хемиска и биолошка контаминација и други 

видови на загрозување. 

Превентивните мерки за заштита и спасување на растенијата и производите од растително 

потекло ги спроведуваат надлежните органи и институции во нивното секојдневно 

работење. Во спроведување на оперативните мерки, покрај надлежните органи и 

институции учествува и Дирекцијата со своите единици и тимови. 

Асанација на теренот 

Асанација на теренот опфаќа пронаоѓање, собирање, идентификација, транспорт и 

погребување на загинати и умрени лица, собирање, транспорт и закоп на угинати животни, 

собирање и уништување на сите видови отпадни и други опасни материи што го загрозуваат 

животот и здравјето на луѓето, дезинфекција, дезинсекција и дератизација на теренот и 

објектите како и асанација на објектите за водоснабдување. 

За цврстииот отпад се предвидува собирање во контејнери за отпадоци и нивно редовно 

евакуирање до депонија. Евентуалните отпадоци од некој процес на производството 

потребно е да се собираат во посебен контејнер. Со тоа ќе сеспречи загадување на почвите 

и на подземните води, а со тоа на животната и работна средина воопшто. Денешниот степен 

на развиток на сите научни гранки на техниката и хемијата, апсолутно овозможува здрав и 

чист животен амбиент, бидејќи може да се прочисти готово секој вид на отпадна вода. Со 

прочистување на отпадната вода, како и со заштита на водата од загадување, се решава 

проблемот на снабдување на стопанството и населбите со чиста вода. Со тоа се решава и 

прашањето на водата како елемент на животната средина, пресуден за егзистенција на 

човекот. 

Носителите на одделните активности за асанација на теренот ке се утврдуваат според 

надлежноста за предметниот реон. 

Врз основа на член 53 од Законот за заштита и спасување (Сл.весник на Р.М. 36/04, 49/04, 

86/08, 124/10, 18/11, 41/14, 129/15, 71/16, 106/16 и 83/18) Мерките за заштита и спасување 

задолжително се применуваат: 

1) при планирањето и уредувањето на просторот и населбите; 

2) во проектите, за објекти и технолошки процеси наменети за складирање, производство и 

употреба на опасни материи, нафта и нејзини деривати,енергетски гасови, јавниот 

сообраќај, црна и обоена металургија, како и за јавна, административна, културна, 

туристичко-угостителска дејност и 

3) при изградба на објекти и инфраструктура. 

Начинот на применувањето на мерките за заштита и спасување, при планирањето и 

уредувањето на просторот и населбите, во проектите и при изградба на објектите, како и 

учество во техничкиот прием, Владата го уредува со уредба. 

Во функција на уредувањето на просторот задолжително се обезбедува: 

• изградба на објекти отпорни на сеизмички дејства; 

• регулирање на водотеците и изградба на систем на одбранбени насипи; 

• изградба на снегозаштитни појаси и пошумување на голините; 

• обезбедување на противпожарни пречки; 

• изградба на објекти за заштита и 

• изградба на потребната инфраструктура. 

При примена на планските решенија на Урбанистички проект вон опфат на урбанистички 

план за Изградба на фекален канализационен систем за населеното место Колари, 

Општина Кичево, за се што не е регулирано со овие услови да се применуваат стандардите 

и нормативите утврдени со Законот за заштита и спасување (Сл.весник на Р.М. 36/04, 49/04, 

86/08, 124/10, 18/11, 41/14, 129/15, 71/16, 106/16 и 83/18), Процена за загрозеност на 

Република Македонија од природни непогоди и други несреќи (Сл.весник на Р.М. бр.117/07), 

Методологија за содржината и начинот на проценување на опасностите и планирање на 

заштитата и спасувањето (Сл.весник на Р.М. бр.76/06) и Уредбите за спроведување на 

заштитата и спасувањето од пожари и урнатини (Сл.весник на Р.М. бр.98/05). 

8. ТАБЕЛА СО НУМЕРИЧКИ ПОКАЗАТЕЛИ НА УРБАНИСТИЧКИТЕ ПАРАМЕТРИ ЗА 

ГРАДБИТЕ ВО ПРОЕКТНИОТ ОПФАТ 

Предметната локација се однесува на Урбанистички проект за вон опфат на урбанистички 

план за Изградба на фекален канализационен систем за населеното место Колари, 

Општина Кичево е со класа на намена означена како: 

Е1.6 – Изградба на фекална канализациона мрежа 

• Површината на проектниот опфат изнесува 1,2884 Ха, или 12.883,67 м2, 

• Должина на линиска инфраструктура од 8.604 м1. 

УРБАНИСТИЧКО ПРОЕКТНА ДОКУМЕНТАЦИЈА 

Реден 
број 

Намена на површина 
Група на класа 

на намена 

Површина за 

градење 

Процент на 

изграденост 

  шифра m² % 

1. 
Канализациона 

инфраструктура 
Е1.6 12.883,67 100% 

   12.883,67 100% 

